ԱՄՓՈՓԱԹԵՐԹ

«Հայաստանի Հանրապետության և Եվրասիական տնտեսական միության անդամ պետությունների միջև փոխադարձ առևտրի վիճակագրության վարման կանոններն ու փոխադրվող ապրանքների վերաբերյալ տեղեկությունների տրամադրման վիճակագրական ձևը և դրա լրացման կարգը հաստատելու և Հայաստանի Հանրապետության կառավարության 2014 թվականի ապրիլի 23-ի N 447-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ ստացված առաջարկությունների վերաբերյալ
	N
	Առաջարկության հեղինակը,
գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունները

	1)
	ՀՀ ֆինանսների նախարարություն

01/2-1/24690-17 29.12.2017թ.
	1. Նախագծի 1-ին հավելվածի (այսուհետ` Հավելված) 3-րդ կետով սահմանվում է այն ապրանքների ցանկը, որոնց վրա չի տարածվում վիճակագրության վարման կանոնները:

Վերոգրյալի կապակցությամբ հայտնում ենք, որ նախագծով հաստատվող հավելվածի 2-րդ կետով նախատեսված ապրանքների ցանկը չի համապատասխանում «ԵԱՏՄ անդամ պետությունների փոխադարձ և արտաքին առևտրի վիճակագրության վարման միասնական մեթոդաբանության մասին» Միության հանձնաժողովի 2011 թվականի հունվարի 28-ի թիվ 525 որոշման 8-րդ բաժնում սահմանված ցանկին: 

Հաշվի առնելով վերոգրյալը՝ առաջարկում ենք Հավելվածի 3-րդ կետով ներկայացված ապրանքների ցանկը համապատասխանեցնել Միության հանձաժողովի վերոնշյալ որոշմամբ հաստատված ցանկին:

Բացի այդ, վերոնշյալ որոշման 7.1 կետի 19-րդ ենթակետի համաձայն` Մաքսային միության անդամ երկրի ֆիզիկական անձի կողմից մշտական տեղակայման նպատակով ներմուծվող տրանսպորտային միջոցները ենթակա են վիճակագրական նպատակներով հաշ​վառ​ման, իսկ Հավելվածի 3-րդ կետի 1-ին ենթակետի համա​ձայն վիճակագրության վարման կանոնները չեն տարածվում ՀՀ ռեզիդենտ ֆիզի​կական անձանց կողմից անձնական օգտա​գործման նպատակով տեղափոխվող ապրանքների վրա, ինչը կարող է տարընթերցումների և հակասությունների պատճառ դառնալ, հետևաբար, առաջարկում ենք ներկայացված որոշման նախագծում սահմանել, որ նախագծով սահմանվող կանոններում օգտագործվող հասկա​ցություն​ները մեկնաբանվում են ԵԱՏՄ մաքսային օրենսգրքով սահմանված հասկա​ցութ​յուններին համապատասխան, այդ թվում նաև ԵԱՏՄ ապրանք հասկացությունը:
2. Հավելվածի 2-րդ կետի համաձայն վիճակագրության վարման կանոն​ներում կիրառվող ապրանքներ հասկացությունն օգտագործվում է ԵԱՏՄ մաքսային օրենսգրքով սահմանված ԵԱՏՄ ապրանքներ իմաստով, իսկ Հավելվածի 3-րդ կետի 5-րդ ենթակետով նշվում է, որ վիճա​կագրության վարման կանոնները չեն տարածվում այն ապրանքների վրա, որոնք ենթակա են մաքսային հայտարարագրման` ԵԱՏՄ և ՀՀ մաքսային օրենսդրությամբ սահ​ման​ված իրա​վա​կան ակտերին համապատասխան:

Վերոնշյալից հասկանալի չէ, թե արդյոք նշված դրույթները տարածվում են ԵԱՏՄ անդամ այլ երկիր ներմուծման դեպքում ներկայացված մաքսային հայտարարագրերով հայտարա​րա​գրված (և ԵԱՏՄ ապրանքի կարգավիճակ ստացած) և հետագայում Հայաստանի Հանրա​պե​տություն ներմուծված ապրանքներին, հետևաբար, առաջարկում ենք Հավելվածի 3-րդ կետի 5-րդ ենթակետը և 4-րդ կետի 2-րդ պարբերությունը այս առումով հստակեցնել:

3. Հավելվածի 7-րդ կետի համաձայն, վիճակագրական ձևը ներկայացվում է դիմողի հաշ​վառ​ման վայրի մաքսային մարմին ոչ ուշ, քան ապրանքների առաքման (ստացման) ամսվան հաջորդող ամսվա 10-ը: Վիճակագրական ձևը ներկայացվում է էլեկտրոնային ձևով, լրացվում է հայերեն` թիվ 2 հավելվածում ներկայացված ձևին համա​պատասխան:

Այս առումով առաջարկում ենք վերոնշյալ կետում հստակեցնել վիճակագրական ձևի ներկայացման եղանակը` նշելով համապատասխան էլեկտրոնային փոստի հասցեն, կամ սահ​մանել, որ վիճակագրական ձևը էլեկտրոնային եղանակով ներկայացնելու համար անհրա​ժեշտ է գրանցվել ՀՀ արտաքին առևտրի ազգային մեկ պատուհան համակարգում, որտեղ մուտք գործելու համար մուտքանունը և գաղտնաբառը տրամադրվում են վերադաս մաքսային մարմնի կողմից անվճար հիմունքներով: 

4. Հավելվածի 8-րդ կետի համաձայն, վիճակագրական ձևի ներկայացումից հետո սխալ​ներ հայտնաբերելու դեպքում դիմողը կարող է հաշվառման մաքսային մարմին ներկայացնել նոր վիճակագրական ձև և դիմում` նախորդ ձևն անվավեր ճանաչելու վերաբերյալ:

Վերոգրյալի կապակցությամբ հայտնում ենք, որ անհասկանալի է վիճակագրական ձևի ներկայացումից հետո սխալներ հայտնաբերելու դեպքում նոր վիճակագրական ձև ներկա​յաց​նելու հետ միասին նախորդ ձևն անվավեր ճանաչելու վերաբերյալ դիմում ներկայացնելու պահանջ սահմանելը, քանի որ ստացվում է, որ միայն դիմումը չներկայացնելու դեպքում նախորդ վիճակագրական ձևը անվավեր կամ ճշտված չի համարվի:

Հաշվի առնելով վերոգրյալը՝ գտնում ենք, որ առավել նպատակահարմար է այս դեպքում ևս ամրագրել հարկային մարմին ներկայացվող հաշվետվությունների ճշգրտման մոդելը: Մաս​նավորապես, առաջարկում ենք սահմանել, որ ՀՀ արտաքին առևտրի ազգային մեկ պատու​հան համակարգով վիճակագրական ձևի ներկայացումից հետո սխալներ հայտնա​բե​րելու դեպ​քում դիմողի կողմից ներկայացվում է միայն նախորդը ճշգրտող վիճակագրական ձև:
	Ընդունվել է ի գիտություն
Ընդունվել է

Ընդունվել է

Ընդունվել է


	Աշխատանքային կարգով համաձայնեցվել է 1-ին կետով ներկայացված առաջարկները Նախագծում չներառել:
Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

	2)
	ՀՀ տնտեսական զարգացման և ներդրումների նախարարություն

05/15.2/10-18 08.01.2018թ.
	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	3)
	ՀՀ ազգային վիճակագրական ծառայություն

2-256-2270

28.12.2017թ.
	1. Նախագծի 1-ին կետի 1-ին ենթակետով հաստատվող հավելվածի 1-ի (այսուհետ՝ հավելված 1) 11-րդ կետում «օրենսդրությամբ» բառն առաջարկվում է փոխարինել «օրենքով» բառով՝ նկատի ունենալով Հայաստանի Հանրապետության Սահմանադրության 79-րդ հոդվածի պահանջները:

2. Հավելված 1-ի 12-րդ կետով սահմանված է պատասխանատվություն ՀՀ մաքսային մարմիններին վիճակագրական ձևը չներկայացնելու կամ սահմանված ժամկետներում չներկայացնելու կամ ոչ հավաստի վիճակագրական ձև ներկայացնելու համար: Հիշյալ կետն առաջարկվում է համապատասխանեցնել Հայաստանի Հանրապետության կառավարության 2012 թվականի ապրիլի 5-ի թիվ 13 արձանագրային որոշմամբ հաստատված հավելվածի 233-րդ, 234-րդ կետերի դրույթներին, համաձայն որոնց՝ «… պետք է հստակ նշվի պատասխանատվության տեսակը՝ քրեական, վարչական կամ կարգապահական»: Եթե օրենքի խախտումն առաջացնում է քրեական կամ վարչական պատասխանատվություն, ապա հղում է կատարվում Հայաստանի Հանրապետության քրեական օրենսգրքին կամ վարչական իրավախախտումների վերաբերյալ օրենսգրքին, որոնք սահմանում են վարչական կամ քրեական իրավախախտումների շրջանակը:

3. Նախագծի 1-ին կետի 3-րդ ենթակետով հաստատվող հավելված 3-ի 4-րդ կետում «հասցեն» բառն առաջարկվում է փոխարինել «բնակության վայրը» բառերով՝ նկատի ունենալով Հայաստանի Հանրապետության քաղաքացիական օրենսգրքի պահանջները:

Նույն առաջարկությունը վերաբերում է նաև հիշյալ հավելվածի 5-րդ կետի 2-րդ նախադասությանը:
	Ընդունվել է

	Կատարվել են համապատասխան փոփոխություններ

	4)
	ՀՀ արդարադատության նախարարություն

01/14/1310-18 26.01.2018թ.

	1. Նախագծի 1-ին հավելվածի 11-րդ կետի համաձայն սույն կանոնների 7-րդ կետում սահմանված կարգով և ձևով լրացված և սույն կանոնների 10-րդ կետին համապատասխան նոր վիճակագրական ձևը, ծանուցվելուց հետո ոչ ուշ, քան 5 աշխատանքային օրվա ընթացքում մաքսային մարմիններին ներկայացնելու դեպքում, դիմում ներկայացրած անձն ազատվում է ՀՀ օրենքով սահմանված պատասխանատվությունից: Գտնում ենք, որ անհրաժեշտ է հստակեցնել, թե որ օրենքով սահմանված պատասխատավությունից է անձն ազատվում: 

Բացի այդ <ծանուցվելուց> բառն անհրաժեշտ է փոխարինել <ծանուցումը ստանալուց հետո> բառերով՝ ելնելով <Իրավական ակտերի մասին> ՀՀ օրենքի 36-րդ հոդվածի պահանջներից:

2. Նախագծի 2-րդ հավելվածի 5-րդ, 6-րդ և 7-րդ կետերից անհրաժեշտ է հանել <իրավաբանական հասցե> բառերը՝ հաշվի առնելով այն հանգամանքը, որ իրավաբանական անձանց դեպքում կիրառելի է <գտնվելու վայր> հասկացությունը՝ ելնելով ՀՀ քաղաքացիական օրենսգրքի 55-րդ հոդվածի պահանջներից:
	Ընդունվել է


	Կատարվել են համապատասխան փոփոխություններ

	5)
	ՀՀ ԿԲ
	Առաջարկվում է՝ 
1. Նախագծով հաստատվող հավելվածի 4-րդ կետի՝
1) 4-րդ ենթակետում «երաշխիքային սպասարկման ժամկետում վերանորոգման կամ տեխնիկական սպասարկման նպատակով տեղափոխվող ապրանքներ» նախադասությունը շարադրել հետևյալ խմբագրությամբ՝ «վերանորոգման և տեխնիկական սպասարկման նպատակով ներմուծված (արտահանված), ներառյալ երաշխիքային սպասարկման մեջ գտնվող, ինչպես նաև վերանորոգումից ու տեխնիկական սպասարկումից հետո վերադարձվող ապրանքները, ներառյալ երաշխիքային սպասարկման մեջ գտնվող ապրանքները»,
2) 11-րդ ենթակետում «դրամական ոսկի, ՀՀ արժույթ և արտարժույթ, շրջանառության մեջ գտնվող արժեթղթեր» նախադասությունը շարադրել հետևյալ խմբագրությամբ՝ «դրամական ոսկին, շրջանառության մեջ գտնվող ազգային և օտարերկրյա արժույթը և արժեթղթերը»:

2. Նախագծով հաստատվող հավելվածի 14-րդ կետում «ՀՀ ազգային վիճակագրական ծառայությանն» բառերից հետո լրացնել «և ՀՀ Կենտրոնական բանկին» բառերը, քանի որ այդ ձևակերպմամբ այն կհակասի «Հայաստանի Հանրապետության կառավարության 2004 թվականի օգոստոսի 19-ի թիվ 1354-Ն որոշման մեջ փոփոխություններ և լրացումներ կատարելու մասին» ՀՀ կառավարության 2017 թվականի օգոստոսի 24-ի թիվ 1032-Ն որոշմանը, որով սահմանվել է ՀՀ արտաքին առևտրի մաքսային վիճակագրության տվյալների բազաների (ԵԱՏՄ անդամ չհանդիսացող պետությունների, ԵԱՏՄ հանդիսացող պետությունների, ֆիզիկական անձանց) տրամադրում նաև ՀՀ ԿԲ-ին:

3. Նախագծի 2-րդ հավելվածում ներկայացված վիճակագրական ձևում 2-րդ սյունակից («20. Վիճակագրական արժեք») հետո ավելացնել նոր ցուցանիշ՝ «Տեղափոխվող ապրանքի մաքսային ընթացակարգի և առանձնահատկության ծածկագրերը 2 ենթաբաժիններով՝ 1-ում նշել ընթացակարգը, 2-ում առանձնահատկությունը (ռեժիմը և ենթառեժիմը)», քանի որ վճարային հաշվեկշռի և ազգային հաշիվների համակարգի վիճակագրության վարման համար անհրաժեշտություն է առաջանում արտահանվող/ներմուծվող ապրանքները դասակարգել նաև ըստ տնտեսագիտական բնորոշման՝ ապրանքներ վերամշակման համար, վերանորոգման համար, նվիրատվություն, միգրանտների գույք և այլն (հետագայում դրանք որոշ մակրոտնտեսական ցուցանիշների հաշվարկներում կիրառելու նպատակով), ինչը հնարավոր չէ տարանջատել առաջարկվող ձևով, ընդ որում հարկ է նշել, որ առաջարկվող ընթացակարգերը լրացվում են 3-րդ երկրների հետ իրականացվող առևտրի ժամանակ: Սույն առաջարկին համապատասխան փոփոխություն անհրաժեշտ է իրականացնել նաև հավելված 3-ում:
	Ընդունվել է մասնակի

	1-ին ենթակետով ներկայացված առաջարկը աշխատանքային կարգով համաձայնեցվել է չներառել Նախագծում, իսկ 2-րդ ենթակետի մասով կատարվել է համապատասխան փոփոխություն:
Աշխատանքային կարգով համաձայնեցվել է և նշված առաջարկը հանվել է

Առաջարկի ընդունումը նպատակահարմար չենք համարում՝ հաշվի առնելով այն հանգամանքը, որ Եվրասիական տնտեսական միության անդամ պետությունների միջև իրականացվող փոխադարձ առևտրի շրջանակներում մաքսային ընթացակարգեր չեն կիրառվում (բացառությամբ «Մաքսային տարանցում» մաքսային ընթացակարգի): Հետևաբար՝ վիճակագրական ձևում մաքսային ընթացակարգեր չեն կարող նշվել:

Միաժամանակ, ՀՀ ԿԲ-ի հետ աշխատանքային քննարկումների ընթացքում հստակեցվել է, որ տվյալ պարագայում խոսքը ներմուծման կամ արտահանման նպատակների վերաբերյալ նշումների կատարումն է, ինչի վերաբերյալ հայտնում ենք, որ Եվրասիական տնտեսական միության անդամ պետություններից ապրանքների ներմուծման և նշված պետություններ արտահանման նպատակների հայտարարագրում կամ որևէ այլ ձևով դրանց վերաբերյալ տեղեկատվություն գործող օրենսդրության համաձայն մաքսային մարմիններին չի ներկայացվում: Միաժամանակ, եթե նույնիսկ այդպիսի տեղեկատվություն ներկայացվի մաքսային մարմիններին, մաքսային մարմինները որևէ հնարավորություն չունեն ստուգելու այդպիսի տեղեկատվության արժանահավատությունը՝ քանի որ լրացուցիչ փաստաթղթեր պահանջելու իրավասություն տվյալ պարագայում առկա չէ:

Այդուհանդերձ, ՀՀ ԿԱ պետական եկամուտների կոմիտեն դեմ չէ ապրանքների ներմուծման և արտահանման նպատակների վերաբերյալ նշումների իրականացման հնարավորության ստեղծմանը վիճակագրական ձևի շրջանակներում, եթե ՀՀ ԿԲ-ի կողմից ներկայացվեն ՀՀ ԿԲ-ի կողմից վիճակագրության վարման համար անհրաժեշտ ներմուծման և արտահանման նպատակների սպառիչ ցանկ (օրինակ՝ վերամշակում, նորոգում, մարդասիրական օգնություն և այլն), ինչն անհրաժեշտ է հետագայում գործնական կիրառման ընթացքում հնարավոր խնդիրներից զերծ մնալու և անհրաժեշտ ծրագրային աշխատանքների իրականացումն ապահովելու նպատակով:

Միաժամանակ, վերը նշված առաջարկի ընդունման պարագայում անհրաժեշտություն կառաջանա նաև համապատասխան լրացում կատարել ՀՀ կառավարության 2004 թվականի օգոստոսի 19-ի թիվ 1354-Ն որոշման մեջ:



	
	ՀՀ կենտրոնական բանկ

10.4-07/000224-18
11.06.2018թ.
	1. ԵԱՏՄ մասով ՀՀ ԿԲ-ին անհրաժեշտ է արտահանման և ներմուծման վերաբերյալ տեղեկատվություն ստանա հետևյալ գործառնությունների վերաբերյալ, ըստ ԵԱՏՄ ԱՏԳ ԱԱ տասանիշ կոդերի,

1) Ապրանքների վերամշակման համար, առանց սեփականության իրավունքի փոփոխման,

2) Ապրանքներ վերանորոգման համար,

3) Անհատույց փոխանցումներ (մարդասիրական և տեխնիկական օգնություն),

4) Ապրանքներ ֆինանսական վարձակալության հիմունքներով,

5) Շրջանառության մեջ չգտնվող դրամականացված ոսկի, դրամանիշեր և արժեթղթեր:
2. ՀՀ կառավարության 2004 թվա​կանի օգոստոսի 19-ի թիվ 1354-Ն որոշ​ման մեջ համապատասխան լրացում կատա​րելու վերաբերյալ, կարծում ենք, որ ՀՀ կառավարության 24 օգոստոսի 2017 թվականի թիվ 1032-Ն «Հայաս​տանի Հանրապետության կառա​վարության 2004 թվականի օգոստոսի 19-ի թիվ 1354-Ն որոշման մեջ փոփո​խու​թյուններ և լրացումներ կատարելու մասին» որոշման 8-րդ հավելվածի 1-ին կետը, այն է ՝ «ՀՀ արտա​քին առևտրի մաք​սային վիճա​կա​գրու​թյան տվյալների բա​զաները (ԵԱՏՄ անդամ չհանդիսացող պետու​թյունների, ԵԱՏՄ անդամ հանդիսացող պետու​թյուն​ների ֆիզի​կա​կան անձանց) ըստ ԵԱՏՄ ԱՏԳ ԱԱ տա​սանիշ կոդերի, ըստ հետև​յալ դաշտերի՝ արտահա​նում/ներմուծում, «ընթա​​ցա​կար​գերը», «ենթաընթա​ցա​կար​գերը», ծագ​ման երկրի ծածկագիրը, առև​տուր անող/նշանակման երկրի ծած​կա​գիրը, լրա​ցուցիչ չափի միավորի ծած​կա​գիրը, քանակը՝ արտահայտված չափման լրա​ցուցիչ միավորներով, նետտո քաշը/ հիմ​նա​կան չափի միավորով (կգ), մաքսային արժեքը (ՀՀ դրամ, ԱՄՆ-ի դոլար), սահ​մա​նին տրանսպորտի տեսակի ծած​կա​գիրը, տրանսպորտի» բավարար է, որ լրա​ցուցիչ փոփոխություններ չիրա​կանացվեն:
	Ընդունվել է:
Ընդունվել է ի գիտություն:
	Կատարվել է համապատասխան փոփոխություն: Մասնավորա​պես, Նախագծի 2-րդ հավելվածով հաստատ​վող Հայաստանի Հանրապետության և Եվրա​սիական տնտեսական միության անդամ պետությունների միջև փոխադրվող ապրանքների վերաբերյալ տեղե​կությունների տրամադրման վիճա​կագրական ձևի մեջ ավելացվել է նոր սյունակ՝ «21. Լրացուցիչ տեղե​կու​թյուն​ներ» անվանմամբ, ինչպես նաև Նախագծի 3-րդ հավելվածով հաս​տատ​վող Հայաստանի Հանրապետության և Եվրա​սիական տնտեսական միության անդամ պետությունների միջև փոխադրվող ապրանքների վերաբերյալ տեղե​կությունների տրամադրման վիճա​կագրական ձևի լրացման կար​գում ավելացվել է նոր՝ 25-րդ կետ:

Միաժամանակ, նախատեսվում է, որ Նախագիծը ուժի մեջ է մտնելու 2018 թվականի հոկտեմբերի 1-ից՝ նկատի ունե​նալով ՀՀ ԿԲ առաջարկությունների հիման վրա Հայաստանի Հանրա​պե​տու​թյան և Եվրասիական տնտեսական միու​թյան անդամ պետությունների միջև փոխադրվող ապրանքների վերաբերյալ տեղե​կությունների տրամադրման վիճա​կագրական ձևի էլեկտրոնային նոր տարբերակի ներդրման համար անհրա​ժեշտ ժամանակահատվածը:

ՀՀ կառավարության 2004 թվականի օգոստոսի 19-ի թիվ 1354-Ն որոշման 8-րդ հավելածով հաստատված՝ Հայաստանի Հանրապետության կառավարությանն առընթեր պետական եկամուտների կոմիտեի կողմից Հայաստանի Հանրապետության կենտրոնական բանկին տրամադրվող տեղեկատվության ցանկի 2-րդ սյունակում նշված չեն «լրացուցիչ տեղեկությունների»-ի (ապրանքների ներմուծման և արտահանման գործառ​նությունների տեսակների) առնչությամբ տեղեկությունների տրամադրման դրույթներ, հետևաբար առանց համապատասխան փոփոխությունների հնարավոր չի լինելու խնդրո առարկա տեղեկությունների տրամադրումը:


